
ՈՐՈՇՈՒՄ
    ___________ 2016թ.  N ___ -Ա
ՏԱՐԱԾՔԻ ԱՆՀԱՏՈՒՅՑ ՕԳՏԱԳՈՐԾՄԱՆ ՊԱՅՄԱՆԱԳԻՐ ԿՆՔԵԼՈՒ ՄԱՍԻՆ

Հիմք ընդունելով Հայաստանի Հանրապետության քաղաքացիական օրենսգրքի   685-րդ հոդվածը, «Ավելացված արժեքի հարկի մասին» Հայաստանի Հանրապետության օրենքի 7-րդ հոդվածի 1-ին մասի 2-րդ կետը, ինչպես նաև հաշվի առնելով Հայաստանի Հանրապետության կառավարության  2015 թվականի օգոստոսի   13-ի N945-Ա որոշումը` Հայաստանի Հանրապետության կառավարությունը որոշում է.

1. Սահմանել, որ պետական սեփականություն հանդիսացող և Գյումրու տեխնոլոգիական կենտրոնի գործունեության ապահովման նպատակով «Ձեռնարկությունների ինկուբատոր» հիմնադրամին անհատույց օգտագործման իրավունքով տրամադրված՝ ՀՀ Շիրակի մարզի Գյումրի քաղաքի Գայի 1 հասցեում գտնվող Տեխնոքաղաքի գլխավոր մասնաշենքի 4-րդ հարկի 703,7 քառ. մետր մակերեսով տարածքը (այսուհետ՝ Տարածք) Գյումրի քաղաքում Կրթական և մշակութային կենտրոնի գործունեության ապահովման նպատակով «Ձեռնարկությունների ինկուբատոր» հիմնադրամի կողմից «Սիմոնյան» կրթական հիմնադրամին տրամադրվում է անհատույց գործարքի միջոցով: 
2. Առաջարկել «Ձեռնարկությունների ինկուբատոր» հիմնադրամին, սույն որոշումն ուժի մեջ մտնելուց հետո մեկամսյա ժամկետում, սույն որոշման 1-ին կետում նշված Տարածքը ժամանակավոր անհատույց օգտագործման իրավունքով՝ 5 տարի ժամկետով, անհատույց գործարքի միջոցով հանձնել «Սիմոնյան» կրթական հիմնադրամին՝ վերջինիս հետ կնքելով Տարածքի անհատույց օգտագործման պայմանագիր:

ՀԱՅԱUՏԱՆԻ ՀԱՆՐԱՊԵՏՈՒԹՅԱՆ 

     ՎԱՐՉԱՊԵՏ




                ՀՈՎԻԿ ԱԲՐԱՀԱՄՅԱՆ  

ՀԻՄՆԱՎՈՐՈՒՄ

«ՏԱՐԱԾՔԻ ԱՆՀԱՏՈՒՅՑ ՕԳՏԱԳՈՐԾՄԱՆ ՊԱՅՄԱՆԱԳԻՐ ԿՆՔԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՎԵՐԱԲԵՐՅԱԼ  
1. Իրավական ակտի անհրաժեշտությունը 

«Տարածքի անհատույց օգտագործման պայմանագիր կնքելու մասին» ՀՀ կառավարության որոշման նախագծի մշակումը պայմանավորված է Գյումրի քաղաքի Կրթական և մշակութային կենտրոնի գործունեության ապահովման նպատակով անհատույց գործարքի միջոցով ժամանակավոր անհատույց օգտագործման իրավունքով տարածքի տրամադրման անհրաժեշտությամբ:

2. Ընթացիկ իրավիճակը և խնդիրները
«ԹՈՒՄՈ» ստեղծարար տեխնոլոգիաների կենտրոնն արտադպրոցական ուսումնական նոր միջավայր է, որտեղ 12-18 տարեկան պատանիներ ուսանում են սեփական հանձնառությամբ: Ուղղորդվելով հմուտ մանկավարժների ու մեդիա մասնագետների կողմից՝ աշակերտներն իրականացնում են իրենց անհատական ուսումնական պլանը հատուկ մշակված ուսումնական հարթակի միջոցով: 
ՀՀ կառավարության 08.10.2015թ. N1142-Ա որոշմամբ Գյումրի քաղաքի Շչորսի փողոցի N1 հասցեում գտնվող 2446.26 քառ. մետր մակերեսով հուշարձան-շենքը նվիրաբերվել է Սիմոնյան կրթական հիմնադրամին՝ Գյումրի քաղաքում Կրթական և մշակութային կենտրոն ստեղծելու պայմանով: Շենքը ենթակա է հիմնանորոգման և ամրացման, և հիմնադրամը պարտավորվել է նվիրաբերված շենքի ամրացման և վերանորոգման աշխատանքները կատարել 5 տարվա ընթացքում: Նպատակահարմար է համարվել, որ մինչ շինարարական աշխատանքների ավարտը Կրթական և մշակութային կենտրոնն իր գործունեությունն իրականացնի Գյումրու տեխնոլոգիական կենտրոնի տարածքում: 

Գյումրի քաղաքում Կրթական և մշակութային կենտրոնի արդյունավետ գործունեության իրականացման, ինչպես նաև կենտրոնին ժամանակավոր անհատույց օգտագործման իրավունքով տարածք տրամադրելու նպատակով մշակվել է սույն որոշման նախագիծը:

3.   Առկա խնդիրների առաջարկվող լուծումները
Ներկայացված որոշման նախագծով առաջարկվում է պետական սեփականություն հանդիսացող և Գյումրու տեխնոլոգիական կենտրոնի գործունեության ապահովման նպատակով «Ձեռնարկությունների ինկուբատոր» հիմնադրամին անհատույց օգտագործման իրավունքով տրամադրված` ՀՀ, Շիրակի մարզի, Գյումրի քաղաքի, Գայի 1 հասցեում գտնվող Տեխնոքաղաքի գլխավոր մասնաշենքի 4-րդ հարկի 703,7 քառ. մետր մակերեսով տարածքը «Ձեռնարկությունների ինկուբատոր» հիմնադրամի կողմից անհատույց գործարքի միջոցով, ժամանակավոր անհատույց օգտագործման իրավունքով, 5 տարի ժամկետով տրամադրել «Սիմոնյան» կրթական հիմնադրամին:

4. Տվյալ բնագավառում իրականացվող քաղաքականությունը

Սույն իրավական ակտի ընդունմամբ տվյալ բնագավառում ներկայումս իրականացվող քաղաքականության էական փոփոխություն չի նախատեսվում: 

5.  Կարգավորման նպատակը և բնույթը

Սույն նախագծով նախատեսվում է ստեղծել իրավական հիմքեր` պետական սեփականություն հանդիսացող և Գյումրու տեխնոլոգիական կենտրոնի գործունեության ապահովման նպատակով «Ձեռնարկությունների ինկուբատոր» հիմնադրամին անհատույց օգտագործման իրավունքով տրամադրված` ՀՀ, Շիրակի մարզի, Գյումրի քաղաքի, Գայի 1 հասցեում գտնվող Տեխնոքաղաքի գլխավոր մասնաշենքի 4-րդ հարկի 703,7 քառ. մետր մակերեսով տարածքը, «Ավելացված արժեքի հարկի մասին» ՀՀ օրենքի 7-րդ հոդվածի 2-րդ կետին համապատասխան, անհատույց գործարքի միջոցով «Ձեռնարկությունների ինկուբատոր» հիմնադրամի և «Սիմոնյան» կրթական հիմնադրամի միջև կնքվելիք Տարածքի անհատույց օգտագործման պայմանագրի հիման վրա ժամանակավոր` 5 տարի ժամկետով անհատույց օգտագործման իրավունքով «Ձեռնարկությունների ինկուբատոր» հիմնադրամի կողմից «Սիմոնյան» կրթական հիմնադրամին տրամադրելու համար:

Նախագծի նպատակն է ապահովել նշված տարածքի անհատույց գործարքի միջոցով տրամադրման և տվյալ տարածքում Կրթական և մշակութային կենտրոնի գործունեության իրականացումը:

6. Նախագծի մշակման գործընթացում ներգրավված ինստիտուտները և անձինք

ՀՀ էկոնոմիկայի նախարարություն, «Ձեռնարկությունների ինկուբատոր» հիմնադրամ

7.  Իրավական ակտի կիրարկման դեպքում ակնկալվող արդյունքը

Գյումրի քաղաքում Կրթական և մշակութային կենտրոնի գործունեության ապահովման նպատակով «Ձեռնարկությունների ինկուբատոր» հիմնադրամի կողմից «Սիմոնյան» կրթական հիմնադրամին, «Ավելացված արժեքի հարկի մասին» ՀՀ օրենքի 7-րդ հոդվածի 2-րդ կետին համապատասխան, անհատույց գործարքի միջոցով ժամանակավոր՝ 5 տարի ժամկետով անհատույց օգտագործման իրավունքով պետական սեփականության հանդիսացող և Գյումրու տեխնոլոգիական կենտրոնի գործունեության ապահովման նպատակով «Ձեռնարկությունների ինկուբատոր» հիմնադրամին անհատույց օգտագործման իրավունքով տրամադրված ՀՀ, Շիրակի մարզի, Գյումրի քաղաքի, Գայի 1 հասցեում գտնվող Տեխնոքաղաքի գլխավոր մասնաշենքի 4-րդ հարկի 703,7 քառ. մետր մակերեսով տարածքի տրամադրման հնարավորության ապահովումը:
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ   

     ԷԿՈՆՈՄԻԿԱՅԻ ՆԱԽԱՐԱՐ                



ԱՐԾՎԻԿ ՄԻՆԱՍՅԱՆ

ՏԵՂԵԿԱՆՔ

«ՏԱՐԱԾՔԻ ԱՆՀԱՏՈՒՅՑ ՕԳՏԱԳՈՐԾՄԱՆ ՊԱՅՄԱՆԱԳԻՐ ԿՆՔԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԱՌՆՉՈՒԹՅԱՄԲ ԸՆԴՈՒՆՎԵԼԻՔ ԱՅԼ ԻՐԱՎԱԿԱՆ ԱԿՏԵՐԻ ՆԱԽԱԳԾԵՐԻ ԿԱՄ ԴՐԱՆՑ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ԲԱՑԱԿԱՅՈՒԹՅԱՆ ՄԱՍԻՆ

	1
	Այլ իրավական ակտերում փոփոխությունների և/կամ լրացումների անհրաժեշտությունը

	
	Չի առաջացնում:



	2
	Միջազգային պայմանագրերով ստանձնած պարտավորությունների հետ համապատասխանությունը

	
	Համապատասխանում է:



	3
	Այլ տեղեկություններ (եթե այդպիսիք առկա են)

	
	Չկան:


ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ   

   ԷԿՈՆՈՄԻԿԱՅԻ ՆԱԽԱՐԱՐ                                               ԱՐԾՎԻԿ ՄԻՆԱՍՅԱՆ

ՀԻՄՆԱՎՈՐՈՒՄ

«ՏԱՐԱԾՔԻ ԱՆՀԱՏՈՒՅՑ ՕԳՏԱԳՈՐԾՄԱՆ ՊԱՅՄԱՆԱԳԻՐ ԿՆՔԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԴԵՊՔՈՒՄ ՊԵՏԱԿԱՆ ԲՅՈՒՋԵՈՒՄ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄԻՆՆԵՐԻ ԲՅՈՒՋԵՆԵՐՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԷԱԿԱՆ ԱՎԵԼԱՑՈՒՄՆԵՐԻ ԿԱՄ ՆՎԱԶԵՑՈՒՄՆԵՐԻ ՄԱՍԻՆ ՏԵՂԵԿԱՆՔԸ ՈՉ ԿԻՐԱՌԵԼԻ ԼԻՆԵԼՈՒ ՎԵՐԱԲԵՐՅԱԼ

«Տարածքի անհատույց օգտագործման պայմանագիր կնքելու մասին» ՀՀ կառավարության որոշման նախագծի պետական կամ տեղական ինքնակառավարման մարմինների բյուջեներում ծախսերի և եկամուտների էական ավելացումների կամ նվազեցումների մասին տեղեկանքի լրացման անհրաժեշտությունը բացակայում է, քանի որ պետական կամ տեղական ինքնակառավարման մարմինների բյուջեներում ծախսերի և եկամուտների էական ավելացումներ կամ նվազեցումներ չեն նախատեսվում:

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ   

     ԷԿՈՆՈՄԻԿԱՅԻ ՆԱԽԱՐԱՐ                                                 ԱՐԾՎԻԿ ՄԻՆԱՍՅԱՆ

ՀԻՄՆԱՎՈՐՈՒՄ 

«ՏԱՐԱԾՔԻ ԱՆՀԱՏՈՒՅՑ ՕԳՏԱԳՈՐԾՄԱՆ ՊԱՅՄԱՆԱԳԻՐ ԿՆՔԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾՄԱՆԸ ԵՎ ՔՆՆԱՐԿՄԱՆԸ ՀԱՍԱՐԱԿՈՒԹՅԱՆ ՄԱՍՆԱԿՑՈՒԹՅԱՆ ՄԱՍԻՆ ՏԵՂԵԿԱՆՔԸ ՈՉ ԿԻՐԱՌԵԼԻ ԼԻՆԵԼՈՒ ՎԵՐԱԲԵՐՅԱԼ

«Տարածքի անհատույց օգտագործման պայմանագիր կնքելու մասին» ՀՀ կառավարության որոշման նախագծի նախագծմանը և քննարկմանը հասարակության մասնակցության մասին տեղեկանքի լրացման անհրաժեշտությունը բացակայում է, քանի որ իրավական ակտի նախագծմանը և քննարկմանը հասարակության մասնակցություն չի եղել:

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ   

  ԷԿՈՆՈՄԻԿԱՅԻ ՆԱԽԱՐԱՐ                                                  ԱՐԾՎԻԿ ՄԻՆԱՍՅԱՆ

ԱՄՓՈՓԱԹԵՐԹ

«Տարածքի անհատույց օգտագործման պայմանագիր կնքելու մասին»  ՀՀ կառավարության որոշման նախագծի վերաբերյալ շահագրգիռ մարմինների առարկությունների և առաջարկությունների

	հ/հ
	Առարկության, առաջարկության հեղինակը¸

Գրության ստացման ամսաթիվը, գրության համարը
	Առարկության. առաջարկության բովանդակությունը
	Եզրակացություն
	Կատարված փոփոխությունները

	
	1
	2
	3
	4

	1.
	ՀՀ ֆինանսների նախարար

07.04.2016թ.

(01/11-1/11631-16)
	Նախագծի 1-ին կետի համաձայն` պետական սեփականություն հանդիսացող Գյումրու տեխնո​լո​գիա​կան կենտրոնի գործունեության ապահովման նպատակով ՀՀ կառավա​րու​թյունը որոշում է առաջարկել «Ձեռ​նար​կությունների ինկու​բատոր» հիմնադրամին վերջինիս անհա​տույց օգտագործման իրավունքով տրամադրված՝ ՀՀ Շիրակի մարզի, Գյումրի քաղաքի, Գայի 1 հասցեում գտնվող Տեխնոքաղաքի գլխավոր մասնաշենքի 4-րդ հարկի 703,7 քառ. մետր մակերեսով տարածքը անհատույց գործարքի միջոցով ժամա​նա​կավոր անհա​տույց օգտագործման իրավունքով տրամադրել «Սիմոնյան» կրթական հիմնա​դրամին: Ընդ որում, հաշվի առնելով այն հանգամանքը, որ Նախագծի նախաբանում` որպես Նախա​գծի իրավական հիմք նշված է նաև Ավելացված արժեքի հարկի մասին ՀՀ օրենքի 7-րդ հոդ​վածի 1-ին մասի 2-րդ կետը՝ կարելի է ենթադրել, որ Նախագծի նպատակը տարածքի անհա​տույց օգտագործման իրավունքով հանձնման գործարքը ԱԱՀ-ից ազատելն է:

Վերոգրյալի կապակցությամբ հայտնում ենք, որ Ավելացված արժեքի հարկի մասին ՀՀ օրենքի 7-րդ հոդվածի 1-ին մասի 2-րդ կետի համաձայն` ԱԱՀ-ով չեն հարկվում ՀՀ կառա​վարության որոշումների հիման վրա հարկ վճարողների կողմից ապրանքների մատա​կա​րարման և ծառայությունների մատուցման անհատույց գործարքները, ինչպես նաև մաս​նակի հատուցմամբ գործարքները՝ նույն օրենքի համաձայն որոշվող հարկվող շրջա​նա​ռու​թյան և ստացված հատուցման տարբերության մասով:

Հաշվի առնելով վերոգրյալը, ինչպես նաև այն հանգամանքը, որ Նախագծով  նախա​տեսվում է «Ձեռնարկությունների ինկու​​բատոր» հիմնադրամին ընդա​մենը առաջար​կել վերջինիս անհատույց օգտագործման իրավունքով տրամադրված տարածքը անհատույց գործարքի միջոցով ժամանակավոր անհատույց օգտագործման իրավունքով տրամադրել «Սիմոնյան» կրթական հիմնադրամին` գտնում ենք, որ «Ավելացված արժեքի հարկի մասին ՀՀ օրենքի 7-րդ հոդվածի 1-ին մասի 2-րդ կետով նախատեսված արտոնությունը նշյալ գործարքի նկատմամբ կիրառելի լինել չի կարող:


	Ընդունված է:

	Որոշման նախագծում ավելացվել է նոր դրույթ`  հետևյալ բովանդակությամբ. «Սահմանել, որ պետական սեփականություն հանդիսացող և Գյումրու տեխնոլոգիական կենտրոնի գործունեության ապահովման նպատակով «Ձեռնարկությունների ինկուբատոր» հիմնադրամին անհատույց օգտագործման իրավունքով տրամադրված՝ ՀՀ Շիրակի մարզի, Գյումրի քաղաքի, Գայի 1 հասցեում գտնվող Տեխնոքաղաքի գլխավոր մասնաշենքի 4-րդ հարկի 703,7 քառ. մետր մակերեսով տարածքը (այսուհետ՝ Տարածք) Գյումրի քաղաքում Կրթական և մշակութային կենտրոնի գործունեության ապահովման նպատակով «Ձեռնարկությունների ինկուբատոր» հիմնադրամի կողմից «Սիմոնյան» կրթական հիմնադրամին տրամադրվում է անհատույց գործարքի միջոցով:»:


	
	
	Հիմք ընդունելով «Իրավական ակտերի մասին» ՀՀ օրենքի 43-րդ հոդվածի 2-րդ մասը, որի համաձայն` հղումները կատարվում են միայն հիմնական ակտին, անհրաժեշտ է Նախագծի նախաբանում հղում կատարել ոչ թե Հայաստանի Հանրապետության կառավարության 2015 թվականի օգոստոսի 13-ի N 924-Ն որոշմանը, այլ հիմնական ակտին` Հայաստանի Հանրապետության կառավարության 2011 թվականի փետրվարի 17-ի N 304-Ն որոշմանը:
	Ընդունված է:

	Որոշման նախագծի նախաբանը խմբագրվել է:

	
	
	Միևնույն ժամանակ, առաջարկում ենք Նախագծի վերնագիրը համապատասխանեցնել Նախագծի 1-ին կետի բովանդակությանը:
	Ընդունված է:

	Որոշման նախագծի վերնագիրը խմբագրվել է:

	2.
	ՀՀ կրթության և գիտության նախարար

07.04.2016թ.
(01/12.2/3409-16)

	ՀՀ կրթության և գիտության նախարարությունը որոշման նախագծի վերաբերյալ դիտողություններ և առաջարկություններ չունի:

	
	

	3.
	ՀՀ ԿԱ պետական գույքի կառավարման վարչության պետ

12.04.2016թ.

(01/22.22/1812-16)
	Համաձայն ՀՀ կառավարության 2015թ. օգոստոսի 13-ի N945-Ա որոշման 3-րդ կետի, ինչպես նաև նշված որոշման հիման վրա «Ձեռնարկությունների ինկուբատոր» հիմնադրամի հետ 29.10.2015թ. կնքված ք.Գյումրի Գայի 1 հասցեում գտնվող ոչ բնակելի տարածքի N157/0015 անհատույց օգտագործման պայմանագրի՝ հիմնադրամին թույլատրվել է անհատույց օգտագործման իրավունքով տրամադրված անշարժ գույքից երրորդ անձանց անհատույց օգտագործման կամ վարձակալության հանձնել տարածքներ՝ անհատույց օգտագործման ամբողջ ժամանակահատվածում:

Ելնելով վերոգրյալից հայտնում եմ, որ «ԹՈՒՄՈ» ստեղծարար տեխնոլոգիաների կենտրոնի Գյումրու գրասենյակի գործունեության ապահովման, տարածքի անհատույց օգտագործման պայմանագիր կնքելու մասին» ՀՀ կառավարության որոշման նախագծի ընդունման անհրաժեշտություն չկա:
	Ընդունված չէ:

Չնայած այն փաստին, որ ՀՀ կառավարության 13.08.2015թ. N945-Ա որոշմամբ «Ձեռ​նար​կությունների ինկուբատոր» հիմնադրամին թույլատրվում է երրորդ անձանց տարածքների անհա​տույց տրամադրում, սակայն «Ավելացված արժեքի հարկի մասին» ՀՀ օրենքի 7-րդ հոդվածի 1-ին մասի 2-րդ կետի համաձայն` ԱԱՀ-ով չեն հարկվում (հարկման օբյեկտ չեն համարվում) ՀՀ կառավարության որոշումների հիման վրա հարկ վճարողների կողմից ապրանքների մատակարարման և ծառայությունների մատուցման անհատույց գործարքները: Հետևաբար, կոնկրետ գործարքի վերաբերյալ ՀՀ կառավարության համապատասխան որոշման  բացակայության պայմաններում տվյալ գործարքը նշված օրենքի տեսակետից չի դիտարկվի ԱԱՀ-ից ազատվող անհատույց գործարք: 

Կարևորելով Գյումրի քաղաքում նման Կրթական և մշակութային կենտրոնի արդյունավետ գործունեության ապահովումը, ինչպես նաև այն, որ Գյումրու տեխնոլոգիական կենտրոնի տարածքում վերջինիս ժամանակավոր տեղակայումը հանդիսանում է ՀՀ կառավարության նախաձեռնություն,  «Ձեռ​նար​կությունների ինկուբատոր» հիմնադրամի կողմից «Սիմոնյան» կրթական հիմնադրամին տարածքի տրամադրման դեպքում  «Ձեռ​նար​կությունների ինկուբատոր» հիմնադրամի մոտ ԱԱՀ-ի վճարման պարտավորություններ չառաջացնելու նպատակով մշակվել է սույն որոշման նախագիծը:
	

	4.
	«Ձեռնարկությունների ինկուբատոր» հիմնադրամի տնօրեն
      18.04.2016թ.

      (ՁԻՀ/Ֆ-151)


	Հիմնադրամը որոշման նախագծի վերաբերյալ առարկություններ և առաջարկություններ չունի:


	
	

	5.
	Սիմոնյան կրթական հիմնադրամ
      21.04.2016թ.


	Գյումրի քաղաքում Կրթական և մշակութային կենտրոն ստեղծելու պայմանով Սիմոնյան կրթական հիմնադրամին Գյումրի քաղաքի Շչորսի փողոցի 1 հասցեում գտնվող գույքը նվիրաբերելու մասին ՀՀ կառավարության 08.10.2015թ. N1142-Ա որոշման, ինչպես նաև Հիմնադրամի և ՀՀ ԿԱ պետական գույքի կառավարման վարչության միջև 27.11.2015թ. կնքված N6 պետական գույքի նվիրաբերության պայմանագրի համաձայն` Հիմնադրամը պարտավորվել է նվիրաբերված շենքի ամրացման և վերանորոգման աշխատանքները կատարել 5(հինգ) տարվա ընթացքում:

Հիմք ընդունելով վերոգրյալը` առաջարկում ենք ՀՀ կառավարման որոշման նախագծում և հիմնավորման մեջ կատարել փոփոխության` Հիմնադրամի հետ կնքվելիք` տարածքի անհատույց օգտագործման պայմանագրի գործողության ժամկետ սահմանելով ոչ թե 3, այլ 5 տարին:
	Ընդունված է:


	Որոշման նախագծի 2-րդ կետում նշված 3 տարի ժամկետը փոխարինվել է 5 տարի ժամկետով:

	6.
	ՀՀ արդարադատության նախարար

04.05.2016թ.

(N04/5294-16)


	Նախագծից անհրաժեշտ է հանել 3-րդ կետը` նկատի ունենալով «Իրավական ակտերի մասին» Հայաստանի Հանրապետության օրենքի 60-րդ հոդվածի պահանջները:
	Ընդունված է:


	Որոշման նախագծի 3-րդ կետը հանվել է:

	7.
	ՀՀ ԿԱ պետական եկամուտների կոմիտեի նախագահ
06.06.2016թ.

(N01/3-1/17159-16)


	Որոշման նախագծի վերաբերյալ առաջարկություններ չկան:


	
	


        ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ   

               ԷԿՈՆՈՄԻԿԱՅԻ ՆԱԽԱՐԱՐ                                               





  ԱՐԾՎԻԿ ՄԻՆԱՍՅԱՆ

